
 

 

 

 

 
 

Thishela 

Logwaja 



Thishela 

Logwaja 

TICWASHISO KUBAFUNDZISI NEBAFUNDZI 

1. Lencwadzi yetindzatjana ilungele ticheme tebafundzi labaneminyaka 
lengu 6 kuya kulabaneminyaka lengu 8. 

2. Lelibhuku letindzatjana linemaganyana langu 192. 

3. Entela ebafundzi emagama titfombe kute batokwati kuwafundza 
baphimisele.  

4. Linganisa, usebentisa sikhawulosikhatsi lesiku makhalekhukhwini nobe 
lesisewashini kubona samba semaganyana lawa umntfwana langakwati 
kuwafundza ngemzuzu, bese usibhala phasi, unake kakhulu kutsi 
siyandza yini sibalo semaganyana lati kuwafundza ngemzuzu. 

5. Cela umfundzi nobe umntfwana kutsi akufundzele indzinyana, aphindze 
akukuchazisele kutsi lendzatjana ikhulu mangani. 

6. Sebentisa ingcikimba yalendzatjana kubuta imibuto lemayelana 
nalokwenteka kulendzatjana. 

 
 
 



Thishela logwaja ufundzisa ngemisebenti 
lehlukahlukene. 

“Shi! bindzani ningabangi umsindvo.” 

“Namuhla sitawufundza ngemisebenti 
lehlukahlukene leningayifundzela 
uma senicedze sikolwa.” 

“Asicale ngawe Fudvu.” 

“Mine ngifuna kuba ngumshayeli wematekisi.” 
“Wu! bantfu bayohlala bafika ngemuva 
kwesikhatsi emsebentini njengoba uhamba 
kancane kangaka,” kusho inja ihleka lufudvu. 

“Ngifuna kuba yinja yemaphoyisa,” kusho inja. 
“Bindza wena yinja angikasho kutsi khuluma.” 

“Asesive wena Kati.” 
“Mine ngifuna kuba ngudokotela ngitojova 
labasaba umjovo.” 

“Mine vele ngiyawesaba umjovo,” kwevakala 
Gundvwane ngelivi lelincane. 

“Asibone labafuna kuba bomakhinikha 
betimoto.” 
Kwaphakamisa Ndlulamitsi naNgulube. 

“Balimi ke?” 
“Asifuni kungcoliswa ngumhlabatsi tsine,” 
kuvakala Mbuti. 

“Ase nginitjele naku uma kungekho balimi 
sonkhe sitawubulawa yindlala,” kusho 
thishela Logwaja. 

“Ngitawuba ngumlimi mine,” kusho Mbongolo. 

“Nonkhe senishilo kutsi nifuna kuba yini 
kusele wena Hhashi.” 

“Mine thishela ngifuna kugijima umjaho 
wemahhashi ngitfole imali lenyenti kakhulu.” 

Bavele bonkhe bamshayela tandla batsi, 
“Sonkhe siyayifuna imali lenyenti!” 

